
УЈФ Управување со јавни финансии 
PI Индикатор на успешност 
БЈН Биро за јавни набавки 
УЈП Управа за јавни приходи 
ПРОЕКТ НА 

ВОВЕД  

Република Северна Македонија (РСМ) се стреми да биде просперитетно, самоодржливо и 
инклузивно демократско општество. Проектот на УСАИД за зајакнување на капацитетите за  
искористување на ресурсите (во натамошниот текст „Проект на УСАИД“), 2021-2026 година, 
им помага на владините институции на Северна Македонија да ги соберат и самостојно да 
управуваат со ресурсите неопходни за финансирање на услугите што ги бараат нејзините 
граѓани. Соочени со предизвици во собирањето приходи и извршување на буџетот, 81 
општина во Северна Македонија се подготвени да дејствуваат, а во интерес на земјата е да ја 
искористи можноста што ја нуди проектот на УСАИД. Тимот на проектот ја олеснува 
партиципативната и одржлива трансформација, помагајќи им на локалните самоуправи на 
Северна Македонија да собираат, пристапат и ефективно да управуваат со приходите од 
сопствени извори, како и надворешните приходи неопходни за финансирање на социјалните 
услуги и програми кои се во корист на нивните граѓани. 
 
Тимот на проектот работи со локалните самоуправи, Владата на Република Северна 
Македонија (РСМ) и клучните засегнати страни за: 1) унапредување на квалитетот на 
системите за наплата на општинските даноци и такси; 2) зголемување на капацитетот на 
единиците на локалната самоуправа (ЕЛС) за пристап до надворешни ресурси од централната 
власт, меѓународните организации и/или пазарите на капитал и банките; 3) подобрување на 
способноста на ЕЛС за планирање, управување и спроведување на приходите на јавниот 
сектор во согласност со регулативите на Владата на РСМ; и 4) унапредување на процесот на 
децентрализација.  
 
Овој прирачник е наменет да биде водич за единиците на локалната самоуправа (ЕЛС) во 
Северна Македонија во спроведувањето на самооценувањето на успешноста во 
управувањето со јавните финансии врз основа на постоечката алатка за јавните 
финансии и финансиска отчетност -  PEFA (Public Public Expenditure and Financial 
Accountability program). Овој прирачник е скратена верзија на рамката на PEFA за ЕЛС, 
прилагодена во рамките на „Проектот на УСАИД за зајакнување на капацитетите за 
искористување на ресурсите“ со цел да се развие практична рамка и да се насочи 
самооценувањето на успешноста во системот за управување со јавни финансии (УЈФ) од 
страна на ЕЛС на Северна Македонија.  
 

Документот е изготвен од страна на Хорхе Шеферд, консултант за УЈФ од Проектот на 
УСАИД, а проектниот тим на УСАИД даде свој придонес и дополнувањана истиот. Тимот 
се состои од: Љубица Патлиџанковска, заменик-директорка на проектот, Кристина Хаџи-
Василева, раководителка на компонентата за планирање и извршување на буџетот и 
Марина Јандревска, специјалист за општински финансии. 
 

 
 

 

 



ДЕЛ 1. ПРЕГЛЕД НА РАМКАТА PEFA ЗА САМООЦЕНУВАЊЕ  

1. 1.  Опфат и покриеност 

Програмата за јавни расходи и финансиска отчетност (PEFA)1 беше иницирана во 2001 година 
од страна на седум партнери за меѓународен развој: Европската комисија, Меѓународниот 
монетарен фонд, Светската банка и владите на Франција, Норвешка, Швајцарија и 
Обединетото Кралство. Програмата PEFA обезбедува рамка за оценување и известување за 
силните и слабите страни на управувањето со јавните финансии (УЈФ), при што користи 
квантитативни индикатори за мерење на успешноста. PEFA е дизајнирана да обезбеди слика 
на успешноста на УЈФ во одредени временски периоди, при што користи методологија што 
може да се реплицира во последователни оценувања, давајќи резиме на промените со текот 
на времето. PEFA е методологија за оценување на успешноста на управувањето со јавните 
финансии. 

Рамката на PEFA вклучува извештај кој обезбедува преглед на системот на УЈФ и мерење 
базирано на докази според целосен збир на индикатори за успешност. Исто така, обезбедува 
оценување на импликациите за севкупната успешност на системот и посакуваните резултати 
на УЈФ. Таа обезбедува основа за планирање на реформите, дискусија за стратегија и 
приоритети и следење на напредокот.  

Таа идентификува 94 карактеристики (димензии) во 31 клучна компонента на управувањето 
со јавните финансии (индикатори) во 7 широки области на активност (столбови). Првично 
насочена на ниво на централна власт, таа еволуира за да го вклучи и локалното ниво на 
управување преку нудење препораки за тоа како секој од индикаторите и димензиите на PEFA 
може да се примени или модифицира за да одговара подобро на карактеристиките на 
локалните власти. 

Со цел да се направи процесот полесен и поволен за користење од страна на ЕЛС во Северна 
Македонија, Проектот нуди поедноставен пристап за самооценување со избирање одреден 
број релевантни области и 14 индикатори од оригиналната PEFA за локалните власти2 
прилагодени на контекст на локалната самоуправа во Северна Македонија. 

Што оценува PEFA за ЕЛС 

Рамката на PEFA се состои од осум столбови на успешност во системот на УЈФ кои се од 
суштинско значење за постигнување на три клучни цели: 

• Вкупна фискална дисциплина, која бара ефективна контрола на вкупниот буџет и 
управување со фискалните ризици; 

• Стратешка распределба на ресурсите, која вклучува планирање и извршување на 
буџетот во согласност со владините приоритети насочени кон постигнување на целите на 
политиката; 

• Ефикасна испорака на услуги, која бара користење буџетирани приходи со цел да 
се постигнат најдобрите нивоа на јавни услуги во рамките на расположливите ресурси. 

 

Што не покрива PEFA за ЕЛС 

Самооценувањето на PEFA ќе се насочи на операционализирање на клучните елементи на 

 
1 www.pefa.org 
2 https://www.pefa.org/sites/pefa/files/news/files/SNG_PFM%20performance%20Module_Oct2020.pdf 



општинскиот систем за УЈФ, наместо на сите различни внесени податоци и капацитети  што 
може да му овозможат на системот на УЈФ да достигне одредено ниво на успешност. 
Според тоа, PEFA не го мери секој фактор што влијае на успешноста на УЈФ, како што се 
правната рамка, системите за информатичка и комуникациска технологија (ИКТ), 
институционалната поставеност или капацитетите за човечки ресурси во ЕЛС. Сепак, тоа 
се работи што треба да се земат предвид покрај наодите на PEFA, како дел од дијалогот за 
реформата на УЈФ по финализирањето на извештајот на PEFA. Може да има потреба од 
дополнителна анализа, која би вклучила подетално испитување на специфични области, 
како дополнување на PEFA со цел да се истражат основните фактори кои влијаат на 
успешноста.  

PEFA, исто така, не вклучува анализа на фискалната или на расходната политика која би 
утврдила дали фискалната политика е одржлива. Не проценува дали расходите направени 
преку буџетот на крајот го имаат посакуваниот ефект врз намалувањето на сиромаштијата 
или постигнувањето други цели на политиката, или дали испораката на услугите вреди за 
парите што се потрошени. За таквото оценување ќе биде потребна подетална анализа на 
податоците или користење индикатори специфични за земјата/општината. PEFA е 
насочена кон оценување на степенот до кој системот на УЈФ е овозможувачки фактор за 
постигнување такви резултати. PEFA не го оценува ниту системот на децентрализација. Не 
обезбедува оценка на уделот на одговорностите меѓу различните нивоа на власт, ниту 
оценува како се пренесуваат мандатите и надлежностите. 

PEFA не дава препораки за реформи или не прави претпоставки за потенцијалното 
влијание на тековните реформи врз успешност на УЈФ. Сепак, PEFA ги признава 
активностите преземени од владите за реформирање на системите на УЈФ преку 
опишување на неодамнешните и тековните мерки. Оттука, извештајот на PEFA ја сумира 
реформската агенда на владата, но не ја оценува таа агенда. Ваквите размислувања даваат 
информации за активностите што треба да се преземат по оценувањето на PEFA и 
претставуваат дел од дијалогот меѓу релевантните засегнати страни кои придонесуваат за 
развој на нова иницијатива за подобрување на УЈФ. 

Зошто ЕЛС треба да спроведуваат редовно оценување на УЈФ 

Рамката ја олеснува споредбата на даден временски период и меѓу локалните 
самоуправи. Резултатите може да послужат како важен инструмент кој придонесува кон 
воспоставување солидни локални финансии. Типичната сеопфатна цел е да се оцени 
состојбата на системот на УЈФ на локалните самоуправи во насока на носење издржани 
одлуки за тоа како да се подобри успешноста на УЈФ. Може да им помогне на локалните 
самоуправи во развојот и спроведувањето на иницијативите за реформа на УЈФ, што во 
основа значи дека може да послужи како алатка за развивање и подобрување на 
локалните политики со користење на резултатите од УЈФ преку следниот процес од 4 
чекори: 

Чекор 1: Идентификувајте ги силните и 
слабите страни на УЈФ 

• Презентирајте листа на силни и слаби 
страни во процесите и системите на 
УЈФ идентификувани во извештајот на 
PEFA 

Чекор 2: Утврдете ги основните причини 
за силните и слабите страни 

• Договорете се дали треба да се 
направат анализи за да се 
идентификуваат техничките и 
нетехничките причини или факторите 
кои придонесуваат за силните и 



слабите страни 

Чекор 3: Развијте ги посакуваните 
активности и резултати за реформа на 
УЈФ 

• Договорете се за активностите за 
последователна реформа на УЈФ и 
развој на капацитети кои се 
однесуваат на идентификуваните 
слабости и посакуваните краткорочни 
и среднорочни резултати 

Чекор 4: Следење, евалуација и 
прилагодување 

 

• Спроведете го акцискиот план за 
реформи на УЈФ на стратешки начин 

• Формирајте тим за следење на 
реформите на УЈФ и поделете ги 
улогите и одговорностите по област 
на експертиза 

• Следете го спроведувањето на 
реформите и индивидуалните 
активности за развој на капацитетите 

• Идентификувајте ги потенцијалните 
ограничувања за реформата на УЈФ и 
предложете корективни активности 

• Прегледајте ги и менувајте ги 
иницијативите или плановите за 
реформи 

Покрај тоа, збирот на оценувања на PEFA може да се користи за (I) изготвување акциски 
план за реформи на УЈФ, како за ЕЛС и така и за централната власт (ограничено на функции 
поврзани со локалната власт); и (II) промовирање на споредување на ЕЛС меѓу општините 
во земјата. 

Кој го спроведува самооценувањето и кој е начинот на спроведување? 

Самооценувањето на УЈФ на ЕЛС претставува тимска работа. За потребите на ова 
самооценување, ЕЛС ќе формира тим од 3 до 5 вработени кои ги претставуваат финансиските 
и административните структури на ЕЛС. Тимот ќе биде предводен од внатрешен ревизор или 
најискусното вработено лице за финансии или секретарот на општината. Целта е да се 
обезбеди независнот во спроведувањето на самооценката на успешноста во управувањето со 
општинските јавни финансии.  

 

1.2. Осврнување на индикаторите за успешност на УЈФ за ЕЛС 

Рамката на УЈФ идентификува осум столбови на успешност кои се од суштинско значење 
за постигнување на горенаведените цели. Рамката за оценувањата на УЈФ за ЕЛС3 ги 
користи истите столбови како рамката за оценувањата на PEFA за централната власт, со 
одредено прилагодување, плус нов столб на меѓувладините фискални односи. Оттука, 
PEFA за ЕЛС оценува 8 области, како што е прикажано подолу. 

Столб на ЕЛС. Меѓувладини фискални односи. ЕЛС добиваат веродостојни и навремени 
информации за трансферите од централната власт за да им помогнат да подготват 
издржани буџети. Централната власт поставува ефективни фискални правила и ја следи 

 
3 Ibid. 



фискалната состојба на ЕЛС. 

I.Веродостојност на буџетот. Буџетот на општината е реален и се спроведува според 
планираното. Тоа се мери со споредување на реализираните приходи и расходи 
(непосредните резултати на системот на УЈФ) со првично одобрениот буџет. 

II. Транспарентност на јавните финансии. Информациите за УЈФ се сеопфатни, 
конзистентни и достапни за корисниците. Тоа се постигнува преку сеопфатна буџетска 
класификација, транспарентност на сите општински приходи и расходи, вклучително и 
меѓувладини трансфери, објавени информации за успешноста на испорака на услугите и 
подготвен пристап до фискалната и буџетската документација. 

III. Управување со средствата и обврските. Ефективното управување со средствата и 
обврските гарантира дека јавните инвестиции обезбедуваат вредност за потрошените 
пари, средствата се евидентираат и управуваат, се идентификуваат фискалните ризици, а 
долговите и гаранциите внимателно се планираат, одобруваат и следат. 

IV. Фискална стратегија и буџетирање засновани на политики. Фискалната стратегија и 
буџетот се подготвуваат имајќи ги предвид владините фискални политики, стратешките 
планови и соодветните макроекономски и фискални проекции. 

V. Предвидливост и контрола во извршувањето на буџетот. Буџетот се спроведува во 
рамките на систем на ефективни стандарди, процеси и внатрешни контроли, со што се 
гарантира дека ресурсите се добиваат и се користат како што е планирано. 

VI. Сметководствено евидентирање и известување. Се одржуваат точни и веродостојни 
евиденции, а информациите се креираат и се шират во соодветно време со цел да се 
задоволат потребите за донесување одлуки, управување и известување. 

VII. Надворешна контрола и ревизија. Јавните финансии се независно разгледани и 
постои надворешно следење на спроведувањето на препораките за подобрување од 
страна на извршната власт. 

Во рамките на осумте широки области означени со овие столбови, рамката на PEFA за 
ЕЛС дефинира специфични индикатори кои се насочени кон клучните мерливи аспекти 
на системот на УЈФ. PEFA ги користи резултатите од пресметките на поединечните 
индикатори, кои се засноваат на достапни докази, за да обезбеди интегрирано 
оценување на системот на УЈФ во однос на седумте столбови на успешност на УЈФ. Потоа 
го оценува веројатното влијание на нивоата на успешност на УЈФ врз трите посакувани 
буџетски резултати: збирна фискална дисциплина, стратешка распределба на ресурсите 
и ефикасна испорака на услуги. 

Секој столб се состои од група индикатори кои ја прикажуваат успешноста на клучните 
системи, процеси и институции на општинската власт. Од друга страна, пак, секој 
индикатор вклучува една или повеќе димензии на успешност. 

1.2.1. Опфат на прилагодената рамка за мерење на успешноста во УЈФ на ЕЛС   

Прилагодената рамка за мерење на успешноста во УЈФ на ЕЛС, составен дел на овој 
прирачник, опфаќа 6 од 8 области (столбови) претставени погоре. Ова оценување е 
поставено на следните столбови: 

I. Веродостојност на буџетот; 

II. Транспарентност на јавните финансии; 

III. Управување со средствата и обврските; 

IV. Фискална стратегија и буџетирање засновани на политики; 



V. Предвидливост и контрола во извршувањето на буџетот; 

VI. Сметководствено евидентирање и известување. 

За секој столб таа опфаќа само примерок од индикатори за успешност кои се дефинирани 
во рамката на PEFA за ЕЛС. Последователно, за секој индикатор, таа опфаќа само еден 
примерок, а не сите димензии. Листата на избраните столбови и индикатори и нивните 
составни димензии на успешност е дадена во дел 3 од овој прирачник. 

Секоја димензија на индикаторите ја мери успешноста според бодовната скала од 
четири оценки од А до D. Прилагодувањето на димензиите се заснова на присуството на 
важни атрибути кои се релевантни за различни стандарди на успешност. 

Највисоката оценка е загарантирана за поединечна димензија доколку основниот 
елемент на УЈФ исполнува меѓународно признат стандард за добра успешност. Оценките 
специфични за димензијата се собираат со цел да се постигне вкупна оценка за секој 
индикатор преку користење соодветен метод кој е заснован на степенот на поврзаност 
меѓу поединечните димензии. 

Дел 2 вклучува дополнителни информации за прилагодувањето и методологијата на 
оценување со насока за секој од индикаторите. 

1.3. Структура на извештајот за самооценувањето на успешноста во УЈФ  

Резултатот од спроведеното самооценување на успешноста во УЈФ претставува конечен 
извештај кој треба да биде краток и има за цел да ги сигнализира клучните предизвици и 
да ги наведе решенијата кои треба да се преточат во акциски план (видете анекс 1). 

Од суштинско значење е во Извештајот да се истакнат идентификуваните препораки за 
подобрување и акцискиот план за нивно спроведување. Покрај тоа, презентирањето на 
извештајот за самооценувањето на успешноста во УЈФ пред советот на општината 
овозможува тој да се користи како платформа за дијалог и водич за подобрување. 

Објавувањето на извештајот или барем извадоци од истиот на веб-страницата на 
општината со оценките (во формат на табела) според индикатори со кратко објаснување 
за оценката и листата на активности што општината ќе ги преземе за подобрување, 
претставува чекор напред не само во транспарентноста на општината, туку и во 
воспоставувањето општински систем за следење на успешноста во УЈФ. 

ДЕЛ 2 НАСОКИ ЗА ОЦЕНУВАЊЕ  

2.1. Општи насоки за оценување  

Оценувањето на индикаторите за успешност е суштината на процесот на УЈФ. За секој 
индикатор, оценката зема предвид неколку димензии, кои се собираат според 
методологијата која е опишана во делот 2.2. (ексел-табелата за оценување е достапна во 
анекс 1). 

Секоја димензија се оценува посебно на бодовна скала од четири оценки: A, B, C или D, 
според прецизни критериуми утврдени за секоја димензија. Со цел да се оправда 
одредена оценка за димензија, мора да се исполни секој аспект кој е наведен во барањата 
за оценување. Доколку барањата се само делумно исполнети, критериумите не се 
задоволени и треба да се даде пониска оценка што се совпаѓа со постигнувањето на сите 
барања за пониска оцена на успешноста. Оценката C го одразува основното ниво на 
успешност за секој индикатор и димензија, во согласност со добрите меѓународни 
практики. Оценката D значи дека карактеристиката што се мери е присутна на помалку од 



основно ниво на успешност или е отсутна целосно, или дека нема доволно информации 
за да се оцени димензијата. Подолу е даден краток опис на оценките: 

A = Постои високо ниво на успешност; 

B = Задоволително ниво на успешност; 

C = Основно ниво на успешност; 

D = Слаба успешност. 

Давање оценка D поради недостаток на доволно информации 

Оценката D означува успешност што паѓа под основното ниво. „D“ се применува ако 
забележаната успешност е помала од потребната за некоја повисока оценка. Поради 
оваа причина, оценката D е загарантирана кога нема доволно достапни информации за 
да се утврди вистинското ниво на успешност. Оценката D поради недоволна 
информација се разграничува од оценките D за ниско ниво на успешност преку примена 
на ѕвездичка - односно D*. 

Собирањето повеќедимензионални индикатори кои содржат D* оценки не се разликува 
од собирањето со другите D оценки. Збирните оценки за индикатори нема да вклучуваат 
ѕвездичка, па затоа немањето доволно информации се забележува само на ниво на 
димензија. 

Оценување каде што индикаторите не се применливи или не се користат 

Може да има две ситуации во кои не може да се даде оценка на индикатор или 
димензија. 

Материјалност, обем и значење 

Обемот и материјалноста на аспектите на успешност се важни размислувања во многу 
димензии на PEFA. Усвоен е стандарден пристап за обемот и материјалноста во целиот 
збир на индикатори, освен ако не е поинаку наведено, како што следува: 

• Сите се однесува на 90% или повеќе (по вредност); 

• Повеќето се однесува на 75% или повеќе (по вредност); 

• Најголем дел се однесува на 50% или повеќе (по вредност); 

• Некои се однесува на 25% или повеќе (по вредност); 

• Неколку се однесува на помалку од 25% и повеќе од 10% (по вредност). 

Постојат многу индикатори и димензии кои ги користат овие стандарди. Во секој случај, 
зборовите употребени погоре се курзивни со цел да се нагласи примената на стандарден 
поим. 

2.2. Оценување на индикаторите со повеќе димензии  

Повеќето индикатори имаат одреден број посебни димензии, од кои секоја мора да се 
оцени посебно. Вкупната оценка за индикатор се заснова на оценките за поединечните 
димензии. Оценките за повеќе димензии се комбинираат во вкупната оценка за 
индикаторот преку примена или на методот на најслаба алка (WL) или на методот на 
просек (AV). Секој индикатор го одредува методот што треба да се примени. 

1. Метод на најслаба алка: M1 (WL). Овој метод се применува за повеќедимензионални 
индикатори каде што слабата успешност на една димензија веројатно ќе го поткопа 
влијанието на добрата успешност врз другите димензии на истиот индикатор. Со други 
зборови, овој метод се применува таму каде што има „најслаба алка“ во поврзаните 



димензии на индикаторот. Чекорите за одредување на вкупната оценка за индикаторот се 
следните: 

• Секоја димензија првично се оценува одделно и се дава оценка на скалата за 
прилагодување со четири оценки; 

• Вкупната оценка за индикаторот е најниската оценка дадена за некоја димензија; 

• Онаму каде што некоја од другите димензии добива повисока оценка, се додава „+“ на 
оценката за индикаторот. Забелешка: НЕ е прифатливо да се избере оценката за една од 
димензиите со повисока оценка и да се додаде „-“ за оние димензии со помала оценка. 

2.  Метод на просек: M2 (AV). Вкупната оценка за индикатор дадена со овој метод се 
заснова на приближен просек на оценките за поединечните димензии на индикаторот, 
како што е наведено во табелата за конверзија (табела 1). Примената на овој метод е 
пропишана за избрани повеќедимензионални индикатори каде ниската оценка на една 
димензија на индикаторот не мора да го поткопува влијанието  врз високата оценка на 
друга димензија на истиот индикатор. Иако сите димензии на индикаторот спаѓаат во 
истата област на системот на УЈФ, во одредени области напредокот на некои поединечни 
димензии може да биде независен од другите. Чекорите за одредување на вкупната 
оценка за индикаторот се следните: 

• Секоја димензија првично се оценува одделно и се дава оценка на скалата за 
прилагодување со четири оценки; 

• Погледнете ја табелата за конверзија за оценките на индикаторот преку користење на 
методот на просек (табела 1) и пронајдете го соодветниот дел од табелата - односно 
дали има две, три или четири димензии за индикаторот; 

• Идентификувајте го редот во табелата што соодветствува на оценките за секоја 
димензија на индикаторот, подредувањето на оценките на димензијата не е важно; 

• Внесете ја соодветната вкупна оценка за индикаторот. 

Табелата за конверзија се однесува само на индикаторите што користат само 
методологија за оценување M2 (AV). Доколку ја примените за индикаторите назначени за 
M1 (WL), ќе добиете неточна оценка. Табелата за конверзија е наменета за примена само 
за поединечни индикатори и не е погодна за собирање оценки низ целосниот збир или 
подзбир на индикатори. Не е развиена стандардна методологија за собирање меѓу 
индикаторите бидејќи секој индикатор мери различна тема и нема стандардна, 
квантитативна врска со другите индикатори. 

 

Табела 1. Табела за конверзија на оценките за индикаторот со примена на методот на 
просек M2 (AV) 

 

Резултати за димензиите 

Вкупен 
резултат 
M2 (AV)  Резултати за димензиите 

Вкупен 
резултат M2 
(AV)  

Индикатори со 2 димензии  Индикатори со 4 димензии   

  D D D D D D D D 

  D C D+ D D D C D 

  D B C D D D B D+ 



  D A C+ D D D A D+ 

  C C C D D C C D+ 

  C B C+ D D C B D+ 

  C A B D D C A C 

  B B B D D B B C 

  B A B+ D D B A C+ 

  A A A D D A A C+ 

Индикатори со 3 димензии   D C C C D+ 

D D D D D C C B C 

D D C D+ D C C A C+ 

D D B D+ D C B B C+ 

D D A C D C B A C+ 

D C C D+ D C A A B 

D C B C D B B B C+ 

D C A C+ D B B A B 

D B B C+ D B A A B 

D B A B D A A A B+ 

D A A B C C C C C 

C C C C C C C B C+ 

C C B C+ C C C A C+ 

C C A B C C B B C+ 

C B B B C C B A B 

C B A B C C A A B 

C A A B+ C B B B B 

B B B B C B B A B 

B B A B+ C B A A B+ 

B A A A C A A A B+ 

A A A A B B B B B 

Забелешка: Оценките за димензијата 
може се пресметаат по кој било 
редослед. За собирањето се важни само 
износите на секоја оценка. Последната 
колона од десно се однесува на 
просекот. 

B B B A B+ 

B B A A B+ 

B A A A A 

A A A A A 

2.3. Состав на Методологијата за мерење на успешноста во УЈФ – избрани столбови, 
индикатори и димензии   

Табелата 2 прикажува резиме на Методологијата за мерење на успешноста во УЈФ – 
избрани столбови, индикатори и димензии за оценувањата на ЛВ. Дополнителните 
детални технички насоки за оценувањето на секој индикатор се претставени во дел 3 од 
Прирачникот. 

Табела 2. Опфат на индикаторите на успешност 

Категорија Индикатор Димензија 



I. Веродостојност 
на буџетот 

1. Реализација на 
вкупните расходи 

1.1. Реализација на вкупните 
расходи 

 2. Реализација на 
составот на расходите 

2.1. Реализација на составот на 
расходите според функција или 
сектор(надлежност/програми) 

2.2. Реализација на составот на 
расходите според економската 
класификација   

2.3. Расходи од резервите за 
непредвидени расходи – 
(буџетски резерви) 

 3. Реализација на 
приходите 

3.1. Реализација на вкупните 
приходи 

3.2. Реализација на составот на 
приходите 

II. 
Транспарентност 
на јавните 
финансии 

5. Буџетска 
документација 

5.1. Буџетска документација 

III. Управување со 
средствата и 
обврските 

12. Управување со 
јавните средства 

12.2. Следење на основните 
средства и имоти 
(нефинансиски средства) 

12.3. Транспарентност на 
отуѓувањето на средствата 

 13. Управување со 
долгот 

13.1. Евидентирање, 
известување и управување со 
долгот и гаранциите 

IV. Фискална 
стратегија и 
буџетирање 
засновани на 
политики 

14. Макроекономско и 
фискално предвидување 

14.3. Среднорочни процени на 
приходите и расходите 

 17. Процес за 
подготовка на буџет 

17.1. Буџетски календар 
(управување со процесот за 
подготовка на буџет) 

V. 
Предвидливост и 
контрола во 
извршувањето на 
буџетот 

19. Даночна 
администрација 

 

19.2. Регистар на данок на имот 
и процена на вредноста 

19.4. Следење на даночните 
долгови  

 20. Сметководствено 
евидентирање за 
приходи 

20.1. Информации за наплатите 
на приходите 

 23. Контроли на 23.2. Управување со промените 



платниот список 

 

на платниот список 

 24. Јавни набавки 

 

24.1. Спроведување и следење 
на јавните набавки 

24.2. Методи на јавните 
набавки 

24.4. Управување и 
транспаретност на жалбите од 
јавните набавки 

VI. 
Сметководствено 
евидентирање и 
известување 

28. Извештаи за буџетот 
во рамките на годината 

28.1. Покриеност и 
споредливост на извештаите 

28.2. Временски термин и 
точност на извештаите за 
буџетот во рамките на годината 

 29. Годишни финансиски 
извештаи 

29.1. Сеопфатност на годишните 
финансиски извештаи 

 



ДЕЛ 3. МЕРЕЊЕ НА ИНДИКАТОРИТЕ НА УСПЕШНОСТ И ДИМЕНЗИИТЕ 

Овој дел дава детални технички насоки за оценувањето на секој индикатор и димензија. 
Исто така, тука се наведени импликациите и можните толкувања на индикаторите на PEFA 
за оценувањата на PEFA на локалната власт. Тој го проширува теренскиот водич4 на PEFA 
од 2016 година со тоа што обезбедува насоки, појаснувања и дефиниции кои се 
специфични за примената на рамката на PEFA за локалните власти. 

I. Веродостојност на буџетот 

PI-1 Реализација на вкупните расходи 

Овој индикатор го мери степенот до кој реализацијата на вкупните буџетските расходи го 
одразува првично одобрениот износ, онака како што е дефинирано во буџетската 
документација и фискалните извештаи. За овој индикатор има една димензија. 

PI-1.1 Реализација на вкупните расходи 

Критериуми за оценување 

A Реализацијата на вкупните расходите била меѓу 95% и 105% од одобрените вкупни 
буџетирани расходи во најмалку две од последните три години. 

B Реализацијата на вкупните расходите била меѓу 90% и 110% од одобрените вкупни 
буџетирани расходи во најмалку две од последните три години. 

C Реализацијата на вкупните расходите била меѓу 85% и 115% од одобрените вкупни 
буџетирани расходи во најмалку две од последните три години.  

D Успешноста е помала од онаа која е потребна за оценка C. 

Временски период: Последните три завршени фискални години. 

Потребни податоци 

• Реализацијата на вкупните расходи и одобрените вкупни буџетски расходи за секоја 
од последните три завршени фискални години. 

• За пресметување на овој индикатор, оценувачите треба да ја користат ексел-
табелата приложена кон овој документ. 

Главни извори на информации 

Првичен буџет одобрен од советот на општината (СО) и годишни финансиски извештаи 
за сите буџетски сметки (консолидирани сметки на ЕЛС и корисници на ЕЛС). 

Соодветни закони и прописи 

Закон за буџетите, Закон за извршување на буџетот, Закон за финансирање на ЕЛС, Закон 
за сметководството на буџетските корисници, Правилник за класификација на расходите, 
Правилник за трезорско работење. 

Насоки за мерење на димензијата 

Вкупните расходи „првично одобрени“ се вкупниот износ на расходите одобрени од 
советот на општината, презентирани во годишната буџетска документација и фискалните 
извештаи. Вкупните расходи ги вклучуваат планираните расходи и оние настанати како 
резултат на вонредни настани - кои може да се покријат со непредвидени трошоци 

 
4 Volume II of the PEFA Handbook available on www.pefa.org 



(резерви). Тука треба да се вклучат расходите финансирани со трансфери до општината. 
Расходите за отплата на главницата не се вклучени во вкупниот износ. 

Расходите финансирани од неочекувани приходи, како што е приватизацијата, треба да 
бидат вклучени и забележани во помошните табели и во текстуалниот дел. Расходите 
финансирани однадвор со заеми или грантови треба да бидат вклучени, доколку се 
пријавени во буџетот, заедно со непредвидените трошоци (резерви)  и камата на долгот. 
Расходите доделени на привремените сметки не се вклучени во вкупниот износ. Меѓутоа, 
ако износите се чуваат на привремени сметки на крајот на некоја година и би можеле да 
влијаат на оценките доколку се вклучени во пресметките, тие можат да бидат вклучени. 
Во таквите случаи, причината (причините) за вклучување мора јасно да се наведат во 
извештајот за самооценувањето. 

Во текстуалниот дел оценувачите треба да коментираат за сите општи отстапувања, како 
и за оние поради пониските стапки на извршување во инвестициите (и како тие влијаат 
на севкупното отстапување). 

PI-2 Реализација на составот на расходите 

Овој индикатор го мери степенот до кој прераспределбите меѓу главните буџетски 
категории за време на извршувањето придонеле за разлика во составот на расходите. Тој 
содржи три димензии и го применува методот M1 (WL) за собирање на оценките на 
димензиите. 

Насоки за мерење на индикаторот 

Функционалните или програмските споредби ја обезбедуваат најкорисната основа за 
оценување на намерата на политиката. Сепак, буџетите обично се донесуваат и управуваат 
врз основа на административна класификација и економска класификација. Истата основа 
треба да се користи за споредба меѓу доделените средства и извршувањето. 

Реализацијата на расходите може да отстапува од првично одобрениот буџет од причини 
кои не се поврзани со точноста на прогнозите - на пример, голем макроекономски шок. 
Прилагодувањето вклучува една необична или „исклучок“ година и се насочува на 
отстапувања од прогнозата што се случуваат во две или повеќе од трите години опфатени 
со оценувањето за димензиите 2.1. и 2.2. Димензијата 2.3. користи податоци од секоја од 
последните три завршени фискални години. 

PI-2.1  Реализација на составот на расходите според главната функција или 
секторот (надлежности/програми) 

Критериуми за оценување 

A Разликата во составот на расходите според програмска, административна или 
функционална класификација била помала од 5% во најмалку две од последните три 
години. 

B Разликата во составот на расходите според програмска, административна или 
функционална класификација била помала од 10% во најмалку две од последните три 
години. 

C Разликата во составот на расходите според програмска, административна или 
функционална класификација била помала од 15% во најмалку две од последните три 
години. 

D Успешноста е помала од онаа која е потребна за оценка C. 



Временски период: Последните три завршени фискални години. 

Потребни податоци  

• Состав на расходите на реализацијата на крајот на годината и на првично одобрениот 
буџет за секоја од главните функционални класификации или за секоја од 20-те 
најголеми буџетски надлежности/програми во административната класификација. 

• Ако бројот на главните буџетски надлежности/програми надминува или е помал од 
20, разликата на составот треба да се оцени според најголемите 
надлежности/програми кои заедно сочинуваат 75% од буџетот, при што 
преостанатите надлежности/програми (со исклучок на ставките за  непредвидени 
трошоци-резерви) се собираат во една линија. 

• За пресметување на овој индикатор, оценувачите треба да ја користат ексел-
табелата приложена кон овој документ. 

Главни извори на информации 

Првичниот буџет одобрен од СО, поединечни функционални програми и годишни 
финансиски извештаи за сите буџетски сметки (консолидирани сметки на ЕЛС и 
корисници на ЕЛС).  

Соодветни закони и прописи 

Закон за буџетите, Закон за извршување на буџетот, Закон за финансирање на ЕЛС, Закон 
за сметководството за буџетските корисници, Правилник за класификацијата на 
расходите, Правилник за трезорско работење. 

Насоки за мерење на димензијата 

Димензијата ја мери разликата меѓу првичниот буџет одобрен од советот на општината и 
реализацијата на крајот на годината во составот на расходите, според функционална и 
програмска класификација, во текот на последните три години, со исклучок на ставките за 
непредвидени трошоци-резерви и каматата на долгот. Треба да се вклучат и други 
расходи - на пример, расходи финансирани со трансфери до општината, расходи 
настанати како резултат на вонредни настани, расходи финансирани од неочекувани 
приходи, вклучувајќи приватизација, локални субвенции и донаторски средства пријавени 
во буџетот. Расходите за отплата на главница не се вклучени во вкупниот износ. 

На административно ниво, општинскиот буџет може да се организира според 
надлежност/програма што ќе ја спроведува работата за која се обезбедени средства, како 
што се секторот за локален економски развој, урбанизам, комунална инфраструктура, 
образование, предучилишно воспитување, заштита на животната средина и сл. Оттука, 
разликите треба да се пресметаат за главните буџетски 
надлежности/програми/административни субјекти кои се одговорни за управување со 
одредената јавна услуга или функција или програма, кои се вклучени во првично 
одобрениот буџет од советот на општината. Доколку се користи функционална 
класификација заснована на меѓународни стандарди, на пр. GFS/COFOG, разликите треба 
да се засноваат на главните функции кои се применливи на локално ниво (со исклучок на 
функциите како што се одбраната, јавниот ред и безбедноста кои можат да бидат надвор 
од надлежноста на локалната власт и управувани од централната власт). Онаму каде што 
се користи функционална класификација која не се заснова на GFS/COFOG, мерењето на 
разликата треба да се заснова на главните надлежности/програми одобрени од советот 
на општината. Доколку се користи програмска основа, категориите засновани на програми 
треба да бидат на истото ниво на кое биле изгласани од страна на советот на општината.  



Методологијата за пресметување на оваа димензија е дадена во ексел-табелата 
приложена кон овој документ. 

PI-2.2  Реализација на составот на расходите според економскиот вид 

Критериуми за оценување 

A Разликата во составот на расходите според економската класификација била 
помала од 5% во најмалку две од последните три години. 

B Разликата во составот на расходите според економската класификација била 
помала од 10% во најмалку две од последните три години. 

C Разликата во составот на расходите според економската класификација била 
помала од 15% во најмалку две од последните три години. 

D Успешноста е помала од онаа која е потребна за оценка C. 

Временски период: Последните три завршени фискални години. 

Потребни податоци  

• Состав на расходите на реализацијата на крајот на годината и првично одобрениот 
буџет за секоја од главните економски класификации за секоја од последните три 
завршени фискални години. 

• При пресметката на разликата треба да се користи второто (двоцифрено) ниво од 
класификацијата на GFS или сличен систем. Доколку се користи различна 
класификација, нивото на собирање треба да биде споредливо со двоцифрената 
класификација на GFS. 

• За пресметување на овој индикатор, оценувачите треба да ја користат ексел-
табелата приложена кон овој документ. 

 

Главни извори на информации 

Првичниот буџет одобрен од советот на општината и годишни финансиски извештаи за 
сите буџетски сметки (консолидирани сметки на ЕЛС и корисници на ЕЛС). 

Соодветни закони и прописи 

Закон за буџетите, Закон за извршување на буџетот, Закон за финансирање на ЕЛС, Закон 
за сметководството на буџетските корисници, Правилник за класификација на расходите, 
Правилник за трезорско работење. 

Насоки за мерење на димензијата 

Димензијата ја мери разликата меѓу првичниот буџет одобрен од советот на општината и 
реализацијата на крајот на годината во составот на расходите според економската 
класификација во текот на последните три години, при што се вклучува каматата на долгот 
(доколку општината има овластување да позајмува), но се исклучуваат ставките за 
непредвидени трошоци-резерви. Треба да се вклучат расходите финансирани со 
трансфери до општината. Расходите за отплата на главницата не се вклучени во вкупниот 
износ. 

Опфатот на расходите е ист како и за димензијата 2.1., со додавање камата на долгот 
(доколку општината има овластување да позајмува), бидејќи ова е една од категориите 
на економска класификација. Методологијата за пресметување на оваа димензија е 
дадена во ексел-табелата приложена кон овој документ. 



PI-2.3  Расходи од непредвидени трошоци-резерви (буџетски резерви) 

Критериуми за оценување 

A Реализацијата на расходите за непредвидени трошоци-резерви била во просек 
помалку од 3% од првичниот буџет. 

B Реализацијата на расходите за непредвидени трошоци-резерви била во просек меѓу 
3% и 6%, вкличително од првичниот буџет. 

C Реализацијата на расходите за непредвидени трошоци-резерви била во просек 
повеќе од 6%, но помалку од 10% од првичниот буџет. 

D Успешноста е помала од онаа која е потребна за оценка C. 

Временски период: Последните три завршени фискални години.  

Потребни податоци  

• Доколку нема непредвидени трошоци-резерви, оценката за димензијата е А. 

• Реализираните расходи за надлежност/програма за непредвидени трошоци-резерви 
(како посебни непредвидени трошоци-резерви, со јасно означен наслов како 
„непредвидени трошоци-резерви“) за секоја од последните три завршени фискални 
години. 

• За пресметување на овој индикатор, оценувачите треба да ја користат ексел-
табелата приложена кон овој документ. 

Главни извори на информации 

Првичниот буџет (на пр. буџетски резерви) одобрен од советот на општината и годишни 
финансиски извештаи за сите буџетски сметки (консолидирани сметки на ЕЛС и 
корисниците на ЕЛС). 

Соодветни закони и прописи 

Закон за буџетите, Закон за извршувањето на буџетот, Закон за финансирање на ЕЛС, 
Закон за сметководството на буџетските корисници, Правилник за класификација на 
расходите, Правилник за трезорско работење. 

Насоки за мерење на димензијата 

Димензијата го мери просечниот износ на општинските расход (и) кои се всушност за 
непредвидени трошоци-резерви како процент од вкупниот буџет одобрен од советот на 
општината (вклучувајќи ги и расходите финансирани од трансфери до општината). 

PI-3 Реализација на приходите 

Овој индикатор ја мери промената на приходите меѓу првично одобрениот буџет и 
реализацијата на крајот на годината. Тој содржи две димензии и го применува методот 
M2 (AV) за собирање на оценките за димензиите. 

Насоки за мерење на индикаторот 

Приходите што треба да се оценуваат се сите приходи од сопствени извори на општината 
(со исклучок на трансферите од централната власт), кои може да вклучуваат: 

• Приходи кои општините ги наплаќаат директно и ги задржуваат. Приходите се 
наплаќаат директно кога општината има целосна контрола (т.е. целосно овластување 
и автономија) на своите приходи и на тоа како се врши севкупното управување со 
наплатата на приходите; 



• Распределени приходи наплатени и задржани од општините, кои се однесуваат на (I) 
поединечни даноци или збир на даноци (распределувањето на приходите) и (II) 
распределувањето на приходите на даночната основа (на пр. секое ниво на власт има 
специфичен данок, како што е данокот на доход); 

• Локалните приходи кои се наплаќаат во име на општината од орган за приходи од 
повисоко ниво (тоа не се ниту трансфери, ниту распределени приходи). Ова е случај 
кога според законот сите приходи се наплаќаат од централната власт и се 
трансферираат до општините (ДДВ, блок-дотација, наменска дотација). 

PI-3.1  Реализација на вкупните приходи 

Критериуми за оценување 

A Реализацијата на приходите била меѓу 97% и 106% од буџетираните приходи во 
најмалку две од последните три години. 

B Реализацијата на приходите била меѓу 94% и 112% од буџетираните приходи во 
најмалку две од последните три години. 

C Реализациајта на приходите била меѓу 92% и 116% од буџетираните приходи во 
најмалку две од последните три години.  

D Успешноста е помала од онаа која е потребна за оценка C. 

Временски период: Последните три завршени фискални години. 

Потребни податоци  

• Реализираните приходи на крајот на годината и првично буџетираните приходи, 
за секоја од последните три завршени фискални години. 

• За пресметување на овој индикатор, оценувачите треба да ја користат ексел-
табелата приложена кон овој документ. 

 

Главни извори на информации 

Првичниот буџет (на пр. буџетски резерви) одобрен од советот на општината и 
годишните финансиски извештаи за сите буџетски сметки (консолидирани сметки на ЕЛС 
и корисници на ЕЛС). 

Соодветни закони и прописи 

Закон за буџетите, Закон за извршувањето на буџетот, Закон за финансирање на ЕЛС, 
Закон за сметководството за буџетските корисници, Правилник за класификација на 
расходите, Правилник за трезорско работење. 

Насоки за мерење на димензијата 

Оваа димензија ја оценува промената во приходите меѓу првично одобрениот буџет и 
реализацијата на крајот на годината. Таа се однесува на приходите од сопствени извори 
кои законски и исклучиво ѝ припаѓаат на општината. Кога приходите се наплаќаат од 
страна на орган за приходи од повисоко ниво во име на општината, треба да се обезбедат 
информации за степенот до кој локалниот субјект има автономија во администрирањето 
на тие приходи. 

Оценувачите се поттикнуваат да обезбедат информации кои ги објаснуваат причините за 
разликите меѓу извршениот буџет и одобрениот буџет. Објаснувањата може да ја 
вклучуваат точноста на првичните фискални прогнози, надворешни фактори кои можеби 
влијаеле на приходите и расходите по одобрувањето на буџетот и/или постбуџетските 



одлуки за трошење и политика за приходи и сл. Оценувачите се поттикнуваат прецизно да 
наведат дали овие образложенија доаѓаат од општината или тоа се нивна сопствена 
процена. 

Пресметката на отстапувањата меѓу одобрените буџети и реализацијата за оваа димензија 
треба да се изврши со помош на ексел-табелата приложена кон овој документ. 
Пресметките за индикаторот треба да бидат вклучени во извештајот за оценувањето како 
анекс. 

PI-3.2  Реализација на составот на приходите 

Критериуми за оценување 

A Разликата во составот на приходите била помала од 5% во две од последните три 
години. 

B Разликата во составот на приходите била помала од 10% во две од последните три 
години. 

C Разликата во составот на приходите била помала од 15% во две од последните три 
години. 

D Успешноста е помала од онаа која е потребна за оценка C. 

Временски период: Последните три завршени фискални години. 

Потребни податоци  

• Вредноста на приходот во првично одобрениот буџет, според категоријата на 
трицифрено ниво на GFS или споредлива класификација и реализацијата на крајот на 
годината за истите категории за секоја од последните три завршени фискални години. 

• За пресметување на овој индикатор, оценувачите треба да ја користат ексел-
табелата приложена кон овој документ. 

Главни извори на информации 

Првичниот буџет (на пр. буџетски резерви) одобрен од советот на општината и годишните 
финансиски извештаи за сите буџетски сметки (консолидирани сметки на ЕЛС и корисници 
на ЕЛС). 

Соодветни закони и прописи  

Закон за буџетите, Закон за извршувањето на буџетот, Закон за финансирање на ЕЛС, 
Закон за сметководството за буџетските корисници, Правилник за класификација на 
расходите, Правилник за трезорско работење. 

Насоки за мерење на димензијата 

Димензијата ја мери разликата во составот на приходите во последните три години. Таа 
вклучува реализирани приходи според категорија во споредба со првичниот буџет 
одобрен од советот на општината преку користење меѓународни стандарди, на пр. ниво 
три (3 цифри) од класификацијата на GFS од 2014 година или класификација што може да 
креира конзистентна документација според споредливи хиерархиски нивоа и покриеност. 
Оваа димензија се обидува да ја опфати точноста на прогнозите за структурата на 
приходите и способноста на општината да ги наплати износите на секоја категорија 
приходи како што е планирано. 

Оценувачите се поттикнуваат да обезбедат информации кои ги објаснуваат причините за 
разликите меѓу извршениот буџет и одобрениот буџет. Објаснувањата може да ја 
вклучуваат точноста на првичните фискални прогнози, надворешни фактори кои можеби 



влијаеле на приходите и расходите по одобрувањето на буџетот и/или постбуџетските 
одлуки за трошење и политика за приходи и сл. Оценувачите се поттикнуваат прецизно да 
наведат дали овие образложенија доаѓаат од ЕЛС или се нивна сопствена процена. 

II. Транспарентност на јавните финансии 

PI-5.1 Буџетска документација 

Овој индикатор ја оценува сеопфатноста на информациите обезбедени во годишната 
буџетска документација, мерена според одредена листа на основни и дополнителни 
елементи. За овој индикатор има една димензија.  

Насоки за мерење на димензијата 

Годишната буџетска документација се однесува на буџетските предлози на општината за 
следната фискална година со придружни документи, доставени до советот на општината 
за проверка и одобрување. Збирот на документи треба да овозможи целосна слика за 
фискалните прогнози на општинската власт, предлозите за буџетот и реализацијата од 
тековната и претходната фискална година. 

Барањата за оценување на димензиите се однесуваат на одредениот број елементи кои се 
вклучени во последните годишни буџетски предлози поднесени од општината. Целосната 
спецификација на споредливите информации мора да биде исполнета со цел да се 
пресмета во оценката. 

Тоа се следните елементи опишани подолу.  

Основни елементи 

1. Прогноза на фискалниот дефицит и суфицит и извештај за готовинскиот тек.  

2. Реализација на буџетот од претходната година, претставена во истиот формат како и 
предлог-буџетот.  

3. Буџетот за тековната фискална година претставен во истиот формат како и предлог-
буџетот. Ова може да биде и измената и дополнувањето на буџетот (ребаланс на 
буџетот).  

4. Вкупните податоци за буџетот (приходите и расходите според економска и функционална 
класификација), вклучувајќи податоци за тековната и претходната година со детално 
расчленување на процените на приходите и расходите. 

 

Дополнителни елементи 

5. Финансирање дефицит, со опишување на неговата очекувана структура. 

6. Макроекономски проекции, вклучувајќи барем процени за растот на БДП, инфлацијата, 
каматните стапки и девизниот курс. (N/A) 

7. Состојби на долгот, вклучувајќи ги и податоците барем за почетокот на тековната 
фискална година или други стандарди. 

8. Финансиски средства, вклучувајќи ги и податоците барем за почетокот на тековната 
фискална година.  (N/A) 

9. Информации за фискалните ризици, вклучително и непредвидени обврски, како што се 
гаранции, и непредвидени облигации, како што се договорите за јавно-приватно 
партнерство (ЈПП). 



10. Образложение на буџетските импликации на новите иницијативи и големи јавни 
инвестиции, со процени на буџетското влијание во приходите и расходите (пр. 
воведување нови даноци, такси и сл.). 

11. Документација за среднорочните фискални прогнози. 

12. Износи на даночните расходи (даночни загуби). 

 
Сите четири основни елементи се применливи на ниво на општина, според најдобрата 
меѓународна практика. Сепак, некои од дополнителните елементи можеби не се 
применливи. На пример, елементот 6 кој се однесува на макроекономските проекции може 
да не биде применлив доколку таквите податоци се веќе вклучени во буџетската 
документација на власта на централно ниво (Министерството за финансии). Оценувачите 
треба да ја утврдат применливоста на елементите што треба да се вклучат врз оснава на секој 
случај поединечно и да ги обезбедат причините за нивно вклучување или исклучување од 
оценувањето во рамките на овој индикатор. 

Доколку еден или повеќе од дополнителните елементи (од осумте) не се релевантни, 
оценувањето на овој индикатор треба да се направи на пропорционална основа. 
Оценувањето ќе треба да се прилагоди со цел да го одрази бројот на дополнителни 
елементи што се применуваат за општините. 

Критериуми за оценување 

Оценка 1 неприменлив 
елемент 

2 неприменливи 
елементи 

3 неприменливи 
елементи 

A 
4 основни елементи 
5 дополнителни 
елементи 

4 основни елементи 
4 дополнителни 
елементи 

4 основни елементи 
3  дополнителни 
елементи 

B 
3 основни елементи   
3 дополнителни 
елементи 

3 основни елементи   
2 дополнителни 
елементи 

3 основни елементи   
1 дополнителен 
елемент 

C 3 основни елементи   3 основни елементи   3 основни елементи   

D Помалку од 3 основни елементи   

 

Временски период: Последниот буџет поднесен до советот на општината.  
 

 
III. Управување со средствата и обврските  

PI-12 Управување со јавните средства 

Овој индикатор го оценува управувањето и следењето на општинските средства и 
транспарентноста на отуѓувањето на средствата. Тој содржи три димензии и го применува 
методот M2 (AV) за собирање на оценките на димензиите. За потребите на ова оценување, 
тој ќе опфати само две од трите димензии. 

PI-12.2 Следење на основните средства и имотот (нефинансиски средства) 

Критериуми за оценување 

A Општината води регистар на својот имот на основните средства, земјиштето и 
(онаму каде што е релевантно) подземната инфраструктура, односно подземниот 
катастар (фекална канализација, атмосферска канализација, електрични инфраструктура, 



водена пареа итн.), вклучувајќи информации за нивната употреба и старост, кој се 
објавува најмалку еднаш годишно. 

B Општината води регистар на сопствениот имот на основни средства, вклучувајќи 
информации за нивното користење и старост, кој се објавува. Исто така, се води регистар 
на земјиштето и (онаму каде што е релевантно) подземната инфраструктура, односно 
подземниот катастар (фекална канализација, атмосферска канализација, електрични 
инфраструктура, водена пареа итн.). 

C  Општината води регистар на сопствениот имот на основни средства и собира 
делумни информации за нивното користење и старост. 

D Успешноста е помала од онаа која е потребна за оценка C. 

Временски период: Последната завршена фискална година.    

Потребни податоци  

• Регистар(и) на основни средства, по можност со информации за нивното користење и 
старост. 

• Објавен документ или збир на документи поврзани со една или повеќе категории на 
гореспоменатите нефинансиски средства. 

Главни извори на информации 

Податоците се однесуваат на ЕЛС, нивните буџетски корисници, јавните претпријатија 
(попис на основните средства и сметководствени податоци, урбанa ревизија, регистри од 
секторите за урбанистичко планирање, релевантни податоци од ЈП и сл.). 

Соодветни закони и прописи 

Закон за управување со државниот имот и управување со општинскиот имот, 
Правилници за вршење попис, Закон за сметководството за буџетските корисници, Закон 
за облигациските односи, Закон за финансиска дисциплина. 

Насоки за мерење на димензијата 

Оваа димензија ги оценува карактеристиките на следењето на нефинансиските средства 
за буџетските единици на општината кои се предмет на оценување. Со известувањето за 
нефинансиските средства треба да се идентификуваат средствата и нивната употреба. 
Водењето регистар на основни средства е основно барање, ажурираните регистри ѝ 
овозможуваат на општината подобро да ги користи средствата, како што е 
инфраструктурата, и да планира инвестициски програми и одржување. Доколку има 
значителни нефинансиски средства кои ги поседуваат јавните претпријатија, тоа треба да 
се пријави во текстуалниот дел за оваа димензија. Димензијата не бара процена за 
нефинансиските средства. 

Евиденциите треба да ги води општината. Тоа значи дека општината треба да може да 
пристапи, да ги покрие и да ги менува евиденциите поврзани со нивните основни средства 
- и сите други нефинансиски средства што тие може да ги следат. 

PI-12.3 Транспарентност на отуѓувањето на средствата 

Критериуми за оценување 

A Воспоставени се постапки и правила за пренос или отуѓување на финансиските и 
нефинансиските средства, вклучително и информациите што треба да се достават до 
советот на општината за информирање или одобрување. Информациите за преносот и 



отуѓувањето се вклучени во буџетските документи, финансиските извештаи или други 
извештаи.  

B Воспоставени се постапки и правила за пренос или отуѓување на нефинансиските 
средства. Информациите за преносот и отуѓувањето се вклучени во буџетските 
документи, финансиските извештаи или други извештаи. 

C Воспоставени се постапки и правила за пренос или отуѓување на нефинансиските 
средства. Делумните информации за преносот и отуѓувањето се вклучени во буџетските 
документи, финансиските извештаи или други извештаи. 

D Успешноста е помала од онаа која е потребна за оценка C. 

Временски период: Последната завршена фискална година.  

Потребни податоци 

• Правила и прописи поврзани со преносот или отуѓувањето на финансиските и 
нефинансиските средства. 

• Збир на документи доставени до советот  на општината за информирање или 
одобрување. 

• Извештаи кои содржат детали за пренос и отуѓување средства. 

Главни извори на информации 

Сметководствена евиденција за секое отуѓување, попис, мислење на Комисијата за 
отуѓување, одлуки на советот, придружни документи за секое решение за отуѓување и 
сл. 

Соодветни закони и прописи 

Закон за управување со државниот имот и управување со општинскиот имот. 

Насоки за мерење на димензијата 

Оваа димензија оценува дали постапките за пренос и отуѓување средства се воспоставени 
преку закони, прописи или одобрени постапки. Таа проверува дали се обезбедуваат 
информации за советот на општината или за јавноста за преносот и отуѓувањето. Преносот 
на средства вклучува пренос на правата на користење при што сопственоста ја задржува 
локалната самоуправа. 

Постапките и правилата за пренос и отуѓување на средствата вклучуваат формални насоки 
или прописи кои се однесуваат на овластувањето и одговорноста за преземање такво 
дејство и методите што треба да се користат за пренос или отуѓување, евидентирање или 
објавување на резултатите. Тие се сметаат за воспоставени кога постапките и правилата се 
формално евидентирани во закони, прописи или насоки од соодветните органи. 

Постапките и правилата за пренос или отуѓување на финансиските и нефинансиските 
средства ги воспоставува или општината, или повисоко ниво на власт, или и двете. За 
оценката А, „советот на општината“ ја означува законодавната функцијата на општинско 
ниво на власт што е предмет на оценување. Доставувањето информации до 
законодавното тело кое работи на повисоко ниво на власт нема да се квалификува за 
оценка А. 

Кога нема отуѓување или пренос на средства, второто барање за оценка А и Б ќе биде 
исполнето доколку се потврди отсуството на отуѓување (или пренос). Ако не постои таква 
потврда, оценката може да биде C. 



PI-13 Управување со долгот 

Овој индикатор го оценува управувањето со домашниот и надворешниот долг и 
гаранциите. Тој се обидува да идентификува дали има задоволителни практики за 
управување, евиденции и контроли со цел да се обезбедат ефикасни и ефективни 
аранжмани за управување со долгот. Тој содржи три димензии, но, за целите на ова 
оценување, ќе опфати само една од трите димензии. 

PI-13.1 Евидентирање, известување и управување со долгот и гаранции  

Критериуми за оценување 

A Евиденциите за домашниот и надворешниот долг и гарантираниот долг се 
сеопфатни, точни, ажурирани и усогласени на месечно ниво. Сеопфатните извештаи за 
управување со долгот и статистичките извештаи кои ги покриваат сервисирањето на 
долгот, состојбите на заостанатиот даночен долг и работењето се подготвуваат најмалку 
еднаш квартално. 

B Евиденциите за домашниот и надворешниот долг и гарантираниот долг се 
сеопфатни, точни и ажурирани на квартално ниво. Повеќето информации се усогласуваат 
на квартално ниво. Сеопфатните извештаи за управување со долгот и статистичките 
извештаи кои ги покриваат сервисирањето на долгот, состојбите на заостанатиот даночен 
долг и работењето се подготвуваат најмалку еднаш годишно. 

C Евиденците на домашниот и надворешниот долг и гарантираниот долг се 
ажурираат на годишно ниво. Усогласувањата се вршат на годишно ниво. Областите каде 
што усогласувањето бара дополнителни информации да бидат сеопфатни се признаваат 
како дел од документацијата за евиденции. 

D Успешноста е помала од онаа која е потребна за оценка C. 

Временски период: Во моментот на оценувањето. 

Потребни податоци 

• Кога евидентирањето и известувањето за долгот и гаранциите е преземено од страна 
на централната власт, димензијата нема да биде применлива (NA). 

• Извештаи за да се идентификува колку се сеопфатни и ажурирани евиденциите и 
доказот дека евиденцииите за долгови се усогласуваат заедно со информации за тоа 
колку често се усогласуваат. 

• Последните извештаи за управување со долгот и статистичките извештаи и 
информации за тоа колку често се објавуваат. 

Главни извори на информации 

Регистар на долговите, за К2 и К3 извештаите, докази на ЕСПЕО, писма за усогласување 
со доверителите, сметководствени податоци. Секоја анализа за долгот на општината и 
неплатените обврски над 90 дена. 

Соодветни закони и прописи 

Закон за ЕСПЕО, Закон за управување со јавниот долг, Закон за финансирање на ЕЛС. 

Насоки за мерење на димензијата 

Оваа димензија го оценува интегритетот и сеопфатноста на евидентирањето и 
известувањето за домашниот, надворешниот и гарантираниот долг. Системот за следење 
и редовно известување за главните карактеристики на портфолиото на долговите е од 



суштинско значење за обезбедување интегритет на податоците и ефективно управување, 
како што се точно буџетирање за сервисирање на долгот, навремено плаќање на долгот и 
обезбедување добро планирано префрлање на долгот. Редовното известување ѝ 
овозможува на општината да го следи спроведувањето на нејзината стратегија за 
управување со долгот и да ги реши сите отстапувања што ќе се појават. 

Оценувачите треба да идентификуваат каде се евидентираат податоците за долгот, каков 
систем за евидентирање и управување со долгот (на пр. специјализиран софтвер, софтвер 
кој се користи за евидентирање и на надворешниот и на домашниот долг и државните 
гаранции) е воспоставен, дали ги опфаќа сите трансакции за управување со долгот за 
директни долг и гаранции, колкав е временскиот период меѓу трансакцијата на исплата и 
нејзиното евидентирање во системот на долгови. Покрај тоа, тие треба да утврдат како 
функционира системот за евидентирање долгови, т.е. дали евиденциите се усогласени и 
колку често се прави таквото усогласување. 

За оваа димензија потребно е да се утврдат видовите изготвени извештаи за управување 
со долгот и статистичките извештаи и зачестеноста на нивното изготвување. Извештаите 
треба да ги опфатат сервисирањето на долгот, состојбата на заостанатиот долг и 
работењето. Оценувачите треба да наведат во текстуалниот дел дали извештаите за 
управување со долгот и статистичките извештаи се јавно достапни и дали извештаите 
содржат објаснувања за статистичките табели и даваат образложение за работењето. 

„Повеќето информации“ значи дека најмалку 75% од вредноста на долгот евидентиран 
од локалната самоуправа се усогласува со евиденцијата на кредиторите на квартална 
основа. „Во моментот на оценување“ значи последните 12 месеци во моментот на 
оценувањето на оваа димензија. На пример, за оценка B, оценувачите треба да го 
потврдат изготвувањето на најмалку еден извештај за управување со долгот и статистички 
извештај во текот на последните 12 месеци. 

„Сеопфатна евиденција за локалниот долг“ значи дека податоците за долгот ги покриваат 
сите материјални домашни и надворешни должнички и кредитни гаранции на 
централната власт. Усогласувањето на евиденцијата на долгот се спроведува со цел да се 
обезбеди дека истите износи се евидентираат во евиденцијата за државниот долг и во 
институционалната евиденција на кредиторот, без разлика дали процесот на 
усогласување го спроведува централната банка, МФ или локалната власт која води 
евиденција за локалниот долг. 

Оваа димензија и другите димензии за овој индикатор се однесуваат на долгот и 
гаранциите кои ги склучуваат директно општините и ги сервисира општината. Дали долгот 
е одобрен или гарантиран од страна на централната власт или не, не е релевантно за 
оценување на оваа димензија. 

 
IV. Фискална стратегија и буџетирање засновани на политики 
 

PI-14  Макроекономско и фискално предвидување 

Овој индикатор ја мери способноста на општината да подготви буџетски процени врз 
основа на фискална стратегија, влијанието на економскиот контекст и промените на 
политиките. Тој ја оценува способноста на општината да развие среднорочен буџет кој е 
усогласен со стратешките планови за испорака на услуги. Тој, исто така, го проверува 
степенот до кој годишните буџети се изведени од среднорочните процени. Тој содржи 
четири димензии, но, за целите на ова оценување, ќе опфати само една димензија. 

PI-14.3. Среднорочни процени на приходите и расходите 



Критериуми за оценување 

A Годишниот буџет ги прикажува процените на расходите и приходите (според видот) 
за буџетската година и за двете наредни фискални години. Процените на расходите се 
распределуваат според административна, програмска (или функционална) и економска 
класификација. 

B Годишниот буџет ги прикажува процените на расходите и приходите (според видот) 
за буџетската година и за двете наредни фискални години. Процените на расходите се 
распределуваат според административна или програмска (или функционална) 
класификација. 

C Годишниот буџет ги прикажува процените на расходите и приходите (според видот) 
за буџетската година и за двете наредни фискални години. 

D Успешноста е помала од онаа која е потребна за оценка C. 

Временски период: Последниот буџет поднесен до советот на општината. 

Потребни податоци 

• Среднорочни буџетски процени за буџетската година и двете наредни фискални 
години расчленети според административна, економска и програмска или 
функционална класификација.  

Главни извори на информации 

Сите стратешки документи, буџети и финансиски сметки. 

Насоки за мерење на димензијата 

Оваа димензија го оценува степенот до кој се подготвуваат и ажурираат среднорочните 
процени за расходите како дел од годишниот буџетски процес. Подготовката на 
среднорочните процени е наменета за зајакнување на фискалната дисциплина и 
подобрување на предвидливоста на буџетските распределби. Среднорочните процени 
треба да се расчленат според административна, програмска (или функционална) и 
економска класификација на високо ниво. За административна или програмска (или 
функционална) класификација, процените треба да бидат на ниво на детали што ја 
идентификуваат програмата или секторот за испорака на услуги. 

Приходите треба да се расчленат според видот на приходот на ниво на детали што ги 
разграничуваат сопствените приходи на општината од трансферите и распределените 
приходи. 

PI-17 Процес на подготовка на буџетот 

Овој индикатор ја мери ефективноста на учеството на релевантните засегнати страни во 
процесот на подготовка на буџетот, вклучително и политичкото лидерство и дали тоа 
учество е редовно и навремено. Тој содржи три димензии, но, за целите на ова 
оценување, ќе опфати само една димензија. 

PI-17.1 Буџетски календар (управување со процесот за подготовка на буџетот) 

Критериуми за оценување 

A Постои јасен годишен буџетски календар, генерално се почитува и им дава на сите 
буџетски единици најмалку шест недели од приемот на буџетскиот циркулар значително 
да ги завршат своите детални процени навреме. 

B Постои јасен годишен буџетски календар и во голема мера се почитува. Календарот 
им дава на буџетските единици најмалку четири недели од приемот на буџетскиот 



циркулар. Повеќето буџетски единици можат да ги завршат своите детални процени 
навреме. 

C Постои годишен буџетски календар, а некои буџетски единици ги почитуваат и ги 
исполнуваат роковите за завршување на процените. 

D Успешноста е помала од онаа која е потребна за оценка C. 

Временски период: Последниот буџет поднесен до советот на општината. 

Потребни податоци 

• Буџетски календар. 

• Одреден број недели им се доделуваат на буџетските единици за да се завршат 
нивните детални процени. 

• Реалните датуми (временски термин) на фазите (активностите) во процесот на 
подготовка на буџетот, споредени со датумите во буџетскиот календар. 

• Содржина на циркуларите кои се однесуваат на подготовка на детални процени. 

• За целите на оваа димензија, избирањето примероци може да се користи со фокус на 
5-те најголеми буџетски единици (според расходите). 

Насоки за мерење на димензијата 

Оваа димензија оценува дали постои буџетски календар за општината и до кој степен се 
почитува таа. За целите на овој индикатор, буџетски единици се оние кои се директно 
задолжени за спроведување на буџетот, во согласност со политиките за расходи и кои 
директно добиваат средства или овластување за трошење од советот на општината 
(секторите на општината и сите институции во надлежност на општината - детски 
градинки, училишта, општински претпријатија и културни центри). 

Буџетските единици можат, во пракса, да започнат да работат на подготовка на буџетски 
процени многу порано од почетокот на буџетскиот календар, но важно е да им се даде 
доволно време да ги подготват нивните детални буџетски предлози во согласност со 
насоките, вклучително и праговите на буџетските расходи, на буџетскиот циркулар(и), 
доколку се издадени. Доцнењето во процесот и донесувањето на буџетот може да 
создадат несигурност за одобрените расходи и да доведат до доцнење во одредени 
активности на општината, потенцијално вклучувајќи и големи договори. 

„Генерално и во голема мера се почитува“ значи дека поголемиот дел од активностите 
се преземаат во препорачаните временски рамки. Иако доцнењето од неколку дена од 
даден датум може да биде прифатливо, оценувачите треба да идентификуваат дали се 
почитувани барем поголемиот дел од параметрите поставени во буџетскиот календар за 
релевантната година. За оценката А, на буџетските единици мора да им се дадат најмалку 
шест недели за да ги завршат своите детални процени, а за оценката B, четири недели. Тоа 
се прави со цел да се обезбеди дека процените имаат вистинска вредност и дека им се 
дава приоритет. Доколку буџетските единици ги завршат своите детални процени со 
доцнење од неколку дена, но по крајниот рок на календарот, но имале најмалку 6 недели 
да ја завршат својата процена, оценката ќе биде А, доколку се исполнети другите барања 
(B за период на завршување од 4 недели). Во контекст на оваа димензија, „генерално и во 
голема мера се почитува“ не треба да се третира како различно. 

„Јасен годишен буџетски календар“ подразбира дека клучните параметри на процесот и 
соодветниот временски термин се поставени без никакви сомнежи и се следат. 

За оваа димензија се дава оценка А доколку сите буџетски единици можат да ги завршат 



своите детални процени навреме. 

V. Предвидливост и контрола на извршувањето на буџетот 

PI-19 Даночна администрација 

Овој индикатор се насочува на администрирањето на основните даноци на општината. 
Овој индикатор ги оценува постапките што се користат за наплата и следење на основните 
даноци на општината. Тој содржи четири димензии и го применува методот M2 (AV) за 
собирање на оценките на димензиите. За потребите на оваа процена, тој ќе опфати само 
две од четирите димензии. 

Насоки за мерење на индикаторот 

Овој индикатор се насочува на администрирањето на основните даноци, кои би 
послужиле како репрезентативни за сите локални даноци, на пример данок на имот, 
данок на наследство и подарок и данок на промет на недвижности. 

PI-19.2 Регистар за данок на имот и процена на вредноста  

Критериуми за оценување 

A Имотите и земјишните парцели се евидентираат во регистарот, кој е точен и 
сеопфатен. Регистарот содржи податоци за катастарскиот број, адресата или локацијата, 
површината, употребата, имотните права и проценетата вредност. Регистарот е директно 
поврзан со системот за регистрација на даночните обврзници. Проценетата вредност на 
имотот содржана во регистарот е блиска до пазарната вредност. 

B Имотите и земјишните парцели се евидентираат во регистарот, кој е точен и 
сеопфатен. Регистарот содржи податоци за катастарскиот број, адресата или локацијата, 
површината, употребата, имотните права и проценетата вредност. Регистарот е поврзан 
со системот за регистрација на даночните обврзници. Проценетата вредност на имотот 
содржана во регистарот се заснова на фактичката вредност која е стара помалку од 10 
години. 

C Имотите и земјишните парцели се евидентираат во регистарот, кој може да биде 
нецелосен. 

D Успешноста е помала од онаа која е потребна за оценка C. 

Временски период: Во моментот на оценувањето, со ретроспективен преглед на 5-10 
години за повторна процена на имотот. 

Потребни податоци 

• Информации содржани во регистарот. 

• Докази за временскиот термин во кое се спровел процесот на процена на имотот, 
користената техника на процена и покриеноста на територијата на општината. 

• Докази дека регистарот е поврзан со системот за регистрација на даночните 
обврзници. 

• За оценките А и B, веродостојни информации за валидноста на методологиите за 
проценување на вредноста и интегритетот на податоците. 

Главни извори на информации 

Податоци од даночното одделение, податоци од софтверот за базата на податоците за 
данокот на имот, усогласување на даночните и финансиските сметководствени докази, 
Методологија за процена на имотот. 

Соодветни закони и прописи 



Закон за даноци, Методологија за процена на имотот. 

Насоки за мерење на димензијата 

Димензијата го оценува степенот до кој наплатата од данокот на имот и данокот на промет 
(во случај на продажба или наследство) има придобивки од сеопфатна и точна даночна 
основа. Регистрите на имот треба да бидат унифицирани во рамките на законската 
регулатива. Регистарот треба да содржи информации за парцелите и објектите, имотните 
права, користењето на имотот и вредноста на имотот. Директната врска меѓу регистарот 
на имотот и регистарот на даночните обврзници е клучна за максимизирање на наплатата 
и оданочувањето со тоа што ќе се обезбеди дека секој имот соодветствува на 
идентификуваниот даночен обврзник. 

Директната врска меѓу регистарот и географскиот информациски систем обезбедува 
средство со цел да се обезбеди дека истиот ја покрива целата локална територија. 

Процената на имотот бара унифицирани процени што се приближни на пазарните 
вредности. Со цел да се обезбеди дека проценетите вредности се во корелација со 
пазарните вредности, вредностите на имотот, било на поединечни имоти или на област, 
треба редовно повторно да се проценат преку самопроцена или масовна повторна 
процена. 

Овој регистар  треба да ги опфати сите имоти кои подлежат на данок на имот, за разлика 
од регистарот во  PI-12.2, кој ги опфаќа само јавните земјишни површини и објектите во 
сопственост на општината. 

 

PI-19.4 Следење на даночните долгови 

Димензијата ќе биде применлива за основните даноци што ги наплаќаат директно 
општините, како што се: данокот на имот, данокот на наследство и подарок и данокот на 
промет на недвижностите. 

Критериуми за оценување 

A Состојбата на вкупните заостанати долгови за основните даноци на крајот на 
последната завршена фискална година е под 10% од вкупната наплата на приходите од 
основните даноци за годината, а вредноста на заостанатите долгови за основните 
даноци постари од 12 месеци е помала од 25% од вредноста од сите заостанати долгови 
за основните даноци за годината. 

B Состојбата на вкупните заостанати долгови за основните даноци на крајот од 
последната завршена фискална година е под 20% од вкупната наплата на приходите од 
основните даноци за годината, а вредноста на заостанатите долгови за основните 
даноци постари од 12 месеци е помала од 50% од вредноста на сите заостанати долгови 
за основните даноци за годината. 

C Состојбата на вкупните заостанати долгови за основните даноци на крајот на 
последната завршена фискална година е под 40% од вкупната наплата на приходите од 
основните даноци за годината, а вредноста на заостанатите долгови за основните 
даноци постари од 12 месеци е помала од 75% од вредноста на сите заостанати долгови 
од основните даноци за годината. 

D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 



• Состојбата на вкупните заостанати долгови за основните даноци на крајот од 
последната завршена фискална година. 

• Вкупната наплата на приходи од основните даноци за последната завршена фискална 
година. 

• Вредноста на заостанатите долгови за основните даноци постари од 12 месеци. 

Главни извори на информации 

Даночни податоци од софтверот на даночната администрација или други докази од 
релевантните одделенија (урбанизам, комунално и сл.), буџетски и годишни финансиски 
извештаи. 

Соодветни закони и прописи 

Закон за даноци, Методологија за процена на имотот, Закон за сметководство, Закон за 
комунални такси. 

Насоки за мерење на димензијата 

Димензијата го оценува степенот на правилно управување со заостанатите долгови за 
основните даноци во општината, насочувајќи се на нивото и староста на заостанатите 
долгови за основните даноци (данок на имот, данок на наследство и подарок и данок на 
промет на недвижностите). Општините треба да имаат критичен осврт на управувањето со 
заостанатите долгови за основните даноци со цел да се обезбеди дека долговите што се 
должат кон општината се управуваат активно и дека се усвојуваат соодветни процеси кои 
се насочени кон забрзување на исплатата на долговите кои може да се наплатат. Тоа ќе 
обезбеди општината да ја максимизира наплатата на заостанатите долгови за основните 
даноци пред заостанатите долгови да станат ненаплатливи. Со цел да може процесот на 
управување со заостанатите даночните долгови да се смета за сеопфатен, тој треба да 
овозможи собирање информации за заостанатите даночни долгови и да ја олесни 
наплатата на тие заостанати долгови во годината кога ќе настанат. 

PI-20 Сметководствена евиденција за приходите 

Овој индикатор ги оценува постапките за евидентирање и известување за наплатата на 
приходите, консолидирање на наплатените приходи и усогласување на сметките на 
приходите. Тој содржи три димензии и го применува методот M1 (WL) за собирање на 
оценките за димензиите. За потребите на ова оценување, тој ќе опфати само една од трите 
димензии. 

PI-20.1 Информации за наплата на приходите 

Критериуми за оценување 

A Општината добива податоци за приходите најмалку на месечно ниво од 
централната власт за сите приходи на општината. Овие информации се расчленети 
според видот на приходот и се консолидирани во извештај. 

B Општината добива податоци за приходите најмалку на месечно ниво од 
централната власт за повеќето од приходите на општинската власт. Овие информации се 
расчленети според видот на приходот и се консолидирани во извештај. 

C Општината добива податоци за приходите најмалку на месечно ниво од најголем 
дел од приходите на општинската власт и ги консолидира податоците. 

D Успешноста е помала од онаа која е потребна за оценка C. 

Временски период: Во моментот на оценувањето. 



Потребни податоци 

• Докази дека информациите (извештаи, банкови изводи) се добиваат за сите приходи 
на општината, преку системи или посебни извештаи. 

• Докази дека информациите за податоците за приходите се расчленети според видот 
на приходот и се консолидирани во извештај. 

Главни извори на информации 

Податоци од трезорскиот систем и сметководствениот софтвер на ЕЛС, годишни 
финансиски извештаи. 

Соодветни закони и прописи 

Закон за буџетите, Закон за извршувањето на буџетот, Закон за финансирање на ЕЛС, 
Закон за сметководството на буџетските корисници, Правилник за класификација на 
расходите, Правилник за трезорско работење.  

Насоки за мерење на димензијата 

Оваа димензија ги оценува постапките за евидентирање и известување за наплатата на 
приходите, консолидирање на наплатените приходи и усогласување на сметките на 
приходите меѓу секторот за финансии и трезорскиот систем во Министерството за финансии. 
Димензијата ги опфаќа сите приходи од сопствени извори (со исклучок на трансферите од 
централната власт). 

Извештајот треба да покаже (I) дали се опфатени сите видови приходи и дали податоците 
се целосни, (II) степенот до кој податоците се расчленети според видот на приходот и 
периодот на наплатата и (III) дали податоците за наплатените приходи се консолидирани 
во извештај. 

PI-23  Контроли на платниот список 

Овој индикатор се однесува само на платниот список за јавните службеници: како се 
управува со истиот, како се постапува со промените и како се постигнува конзистентност 
со управувањето со кадровската евиденција. Платите за повремени работни ангажмани и 
дискрециските додатоци не се дел од овој индикатор. Овој индикатор содржи четири 
димензии и го применува методот M1 (WL) за собирање на оценките за димензиите. За 
целите на ова оценување, опфатена е само една од четирите димензии. 

PI-23.2 Управување со промените на платниот список 

Критериуми за оценување 

A Потребните промени во кадровската евиденција и платниот список се ажурираат 
најмалку еднаш месечно, генерално навреме за исплатите за следниот месец. 
Ретроактивните прилагодувања се ретки. Доколку постојат веродостојни податоци, тие 
покажуваат корекции во максимум 3% од исплатите на платите. 

B Кадровската евиденцијата и платниот список се ажурираат најмалку еднаш 
квартално и бараат неколку ретроактивни прилагодувања. 

C Кадровската евиденцијата и платниот список се ажурираат најмалку еднаш 
квартално и бараат некои ретроактивни прилагодувања. 

D Успешноста е помала од онаа која е потребна за оценка C. 

Временски период: Во моментот на оценувањето. 

Потребни податоци 



• Зачестеност и временски термин на ажурирање на кадровската евиденцијата и 
податоците за платите. 

• Информации (идеално, документирани) за бројот и обемот на ретроактивните 
прилагодувања. 

• Доцнењето во број на денови од промената на статусот на кадарот до ажурирањето на 
кадровската евиденцијата и податоците за платите. 

Главни извори на информации 

Докази за ЧР, сметководствени докази, докази од УЈП. 

Соодветни закони и прописи 

Закон за исплатата на плати, Закон за вработените во јавниот сектор. 

Насоки за мерење на димензијата 

Оваа димензија ја оценува навременоста на промените на податоците за кадарот и 
платите. Сите измени кои се потребни во базата на податоци за кадарот треба да се 
обработат навремено преку извештај за промени и треба да резултираат со ревизорска 
трага. 

Ретроактивните прилагодувања се однесуваат на промени во платниот список по 
релевантни промени во статусот на кадарот, или како резултат на грешки, а кои бараат 
дополнителен надомест или враќање на исплатите на кои вработениот нема право. 
Ненавременоста на промените на платниот список ќе доведе до доцнење во плаќањето 
на вработените. 

PI-24 Јавни набавки 

Овој индикатор ги проверува клучните аспекти на управувањето со јавните набавки. Тој се 
насочува на транспарентноста на аранжманите, акцентот на отворените и конкурентни 
постапки, следењето на резултатите од јавните набавки и пристапот до аранжманите за 
жалба и правна заштита. Опфатот на овој индикатор ги покрива сите јавни набавки на 
стоки, услуги, градежни работи и големи инвестиции во опрема, без оглед  дали се 
класифицирани како повторливи расходи за капитални инвестиции. Тој содржи четири 
димензии и го применува методот M2 (AV) за собирање на оценките за димензиите. За 
целите на ова оценување, тој опфаќа три од четирите димензии. 

PI-24.1 Спроведување и следење на јавните набавки 

Критериуми за оценување 

A За договорите се водат бази на податоци или евиденција, вклучувајќи податоци за 
тоа што е набавено, вредноста на набавката и кому му се доделени договорите. 
Податоците се точни и сеопфатни за сите методи на јавна набавка на стоки, услуги и 
работи. 

B За договорите се водат бази на податоци или евиденција, вклучувајќи податоци за 
тоа што е набавено, вредноста на набавката и кому му се доделени договорите. 
Податоците се точни и сеопфатни за повеќето методи на јавна набавка на стоки, услуги и 
работи. 

C За договорите се водат бази на податоци или евиденција, вклучувајќи податоци за 
тоа што е набавено, вредноста на јавната набавка и кому му биле доделени договорите. 
Податоците се точни и сеопфатни за најголем дел од методи на јавна набавка на стоки, 
услуги и работи. 



D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

• Бази на податоци, статистички податоци или извештаи со информации за тоа што е 
набавено, вредноста на набавката и на кого му биле доделени договорите. 

• Информации за точноста и сеопфатноста на податоците. 

Главни извори на информации 

Податоци од БЈН, интерни податоци за јавни набавки на ЕЛС, Планот за јавни набавки, 
кварталните извештаи за реализација. 

Соодветни закони и прописи 

Закон за јавни набавки. 

Насоки за мерење на димензијата 

Оваа димензија го оценува степенот до кој се воспоставени внимателни системи за 
следење и известување во рамките на општината за да се обезбеди вредност за 
потрошените пари и да се промовира доверителскиот интегритет. Сеопфатноста се 
однесува на информациите за доделените договори. Точноста и сеопфатноста на 
информациите може да се оценат со повикување на ревизорските извештаи. 

Доколку недостасуваат надворешни извештаи за докажување на точноста и сеопфатноста 
на базите на податоци, оценувачите може да се потпрат на примерок. Доколку 
оценувањето е насочено на одредена (збир на) функција(и) за испорака на услуги, 
оценувачите може да одлучат да се  насочат на таа функција/тие функции за оценување 
на оваа димензија. 

PI-24.2 Методи на јавни набавки 

Критериуми за оценување 

Вкупната вредност на договорите доделени преку конкурентни методи во последната 
завршена фискална година претставува: 

A 80% или повеќе од вкупната вредност на договорите; 

B 70% или повеќе од вкупната вредност на договорите; 

C 60% или повеќе од вкупната вредност на договорите; 

D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

Бази на податоци, статистички податоци или извештаи со информации за договорите 
доделени преку конкурентни и неконкурентни методи и вредност. 

Главни извори на информации 

Податоците од БЈН кои се бараат со закон, интерните податоци за јавни набавки на ЕЛС. 

Соодветни закони и прописи 

Закон за јавни набавки. 

Насоки за мерење на димензијата 



Оваа димензија ги оценува методите за јавна набавка кои се користат од страна на 
општините и го анализира процентот од вкупната вредност на општинските договори 
доделени со и без конкурентни методи. Добриот систем за јавни набавки гарантира дека 
за набавките се користат конкурентни методи, освен набавките со мала вредност под 
утврден и соодветен праг. Тоа вклучува ситуации во кои другите методи се ефективно 
ограничени со прописи или кога одредбите за примена на други методи се користат 
умерено. Тој опфаќа само јавни набавки доделени и управувани од општинската власт. 

Оваа димензија е насочена на оценување на реалната примена на конкурентни методи 
(меѓу другото, методи кои промовираат отворено учество на потенцијалните даватели на 
услуги). Оценувачите треба да го идентификуваат (I) степенот на примена на конкурентни 
методи, (II) дали постои праг и, доколку е така, (III) прагот над кој отворениот конкурентен 
метод е стандарден метод. Покрај тоа, оценувачите треба да ги идентификуваат 
проблемите доколку постојат, во врска со веродостојноста на податоците за методите на 
јавна набавка и вредноста на договорите (на пр. изјавите за сеопфатноста и точноста на 
податоците од внатрешни или надворешни ревизори), онака како што се оценува според 
димензијата 24.1. Оценувачите се поттикнуваат во текстуалниот дел да го споменат 
процентот од вкупната вредност на договорите спроведени според утврдениот праг за кој 
отворениот конкурентен метод е стандарден метод. 

PI-24.4 Управување со жалби од јавни набавки и транспарентност 

Критериуми за оценување 

Жалбите се разгледуваат од тело кое: 

(1) не е вклучено во трансакциите за набавки или во процесите за доделување договори; 

(2) не наплаќа такси кои забрануваат пристап на засегнатите страни; 

(3) ги следи процесите за поднесување и решавање жалби кои се јасно дефинирани и 
јавно достапни; 

(4) има овластување да го прекине процесот на набавка; 

(5) донесува одлуки во рокот определен во правилата/прописите; и 

(6) донесува одлуки кои се обврзувачки за секоја страна (без да се оневозможи 
последователен пристап до надворешен повисок орган). 

A Системот за жалби од јавни набавки го исполнува секој критериум. 

B Системот за жалби од јавни набавки го исполнува критериумот (1) и трите други 
критериуми. 

C Системот за жалби од јавни набавки го исполнува критериумот (1) и еден од 
другите критериуми. 

D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

• Правна и регулаторна рамка на телото за жалби што ги решава барањата од 
димензијата 24.4. 

• Податоци со број на примени и решени жалби (решени во корист на соодветните 
подносители на жалбите и субјектите кои ја спровеле набавката). 

• Наплатени такси, доколку ги има (погледнете критериум 2). 

Главни извори на информации 



Жалби поднесени до БЈН, регистар на примени жалби, финансиски докази за наплатени 
такси (доколку има - погледнете критериум 2). 

Соодветни закони и прописи 

Закон за јавни набавки. 

Насоки за мерење на димензијата 

Оваа димензија го оценува постоењето и ефективноста на независен, административен 
механизам за решавање жалби за јавните набавки. Таа опфаќа само јавни набавки со кои 
управуваат општините. Добриот систем за јавни набавки им нуди на засегнатите страни 
пристап до таков механизам како дел од контролниот систем, најчесто како додаток на 
општиот судски систем. Со цел да биде ефективно, поднесувањето и решавањето на 
жалбите мора да се обработуваат на правичен, транспарентен, независен и навремен 
начин. Навременото решавање на жалбите е неопходно со цел да се овозможи ефективно 
да се отповикаат доделените договори онаму каде што е потребно. Со тоа се поставуваат 
ограничувања за правни лекови поврзани со добивката/загубата и трошоците поврзани со 
подготовката на понудата или предлогот по потпишувањето на договорот. Добриот 
процес, исто така, ја вклучува и можноста да се упати решението за жалбите до 
надворешен повисок орган за жалба. 

Во текстуалниот опис за овој индикатор треба да се вклучат доказите потребни за 
оценување на димензијата и опис на квалитативните аспекти на успешноста на системот, 
како што се независноста на механизмот за жалби и заштитата што им се овозможува на 
подносителите на жалбите. 

Со цел да биде ефективно, поднесувањето и решавањето на жалбите против општинските 
јавни набавки мора да се процесуираат на правичен, транспарентен, независен и 
навремен начин. 

VI. Сметководствено евидентирање и известување 

PI-28 Извештаи за буџетот во рамките на годината 

Овој индикатор ја оценува сеопфатноста, точноста и навременоста на информациите за 
извршување на буџетот. Извештаите за буџетот во рамките на годината (квартални 
извештаи) мора да бидат конзистентни со покриеноста на буџетот и класификациите со 
цел да се овозможи следење на успешноста на буџетот и, доколку е потребно, навремена 
примена на корективни мерки. Овој индикатор содржи три димензии и го применува 
методот M1 (WL) за собирање на оценките за димензиите. За целите на ова оценување, 
тој опфаќа само две од трите димензии. 

PI-28.1 Покриеност и споредливост на извештаите 

Критериуми за оценување 

A Покриеноста и класификацијата на податоците овозможува директна споредба со 
првичниот буџет. Информациите ги вклучуваат сите ставки од буџетските процени. Во 
извештаите се вклучени расходите направени од трансфери кон буџетските единици во 
општината. 

B Покриеноста и класификацијата на податоците овозможува директна споредба со 
првичниот буџет со делумно собирање. Во извештаите се вклучени расходите направени 
од трансфери кон буџетските единици во општината. 

C Покриеноста и класификацијата на податоците овозможува директна споредба со 
првичниот буџет за главните административни надлежности/програми. 



D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

• Извештаи за извршување на буџетот споредени со одобрените буџети, вклучувајќи 
трансфери и активности на буџетските единици. 

Главни извори на информации 

Податоци за реализација на буџетот и годишни финансиски извештаи (консолидирани). 

Соодветни закони и прописи 

Закон за сметководството на буџетските корисници, Закон за финансирање на ЕЛС, Закон 
за буџетите. 

Насоки за мерење на димензијата 

Димензијата го оценува степенот до кој општинските финансиски информации се 
прикажуваат во извештај во дадена година и во форма што лесно се споредува со 
првичниот буџет. 

Информациите мора да ги вклучуваат сите ставки од првичниот буџет. Тоа значи дека во 
во рамките на годината извештаите мора да се презентираат на исто ниво на 
расчленување како и буџетот. Неколку ставки би можеле да се претстават на повкупно 
ниво отколку во буџетот, под услов нивниот износ да претставува помалку од 10% од 
вкупните расходи. 

„Делумно собирање“ значи секоја ситуација меѓу барањето за оценка А и барањето за 
оценка C (презентацијата ограничена на главните административни 
надлежности/програми). 

PI-28.2  Временски термин и точност на извештаите за буџетот во рамките на годината 

Критериуми за оценување 

A Извештаите за извршување на буџетот се подготвуваат на месечно ниво, а се 
издаваат во рок од две недели од крајот на секој месец.  

B Извештаите за извршување на буџетот се подготвуваат на квартално ниво, а се 
издаваат во рок од четири недели од крајот на секој квартал. 

C Извештаите за извршување на буџетот се подготвуваат на квартално ниво (по 
можност без првиот квартал), а се издаваат во рок од 8 недели од крајот на секој квартал. 

D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

• Зачестеност на извештаите за извршување на буџетот во рамките на годината. 

• Број на денови по завршувањето на периодот кога извештајот за буџетот се 
дистрибуира во рамките на ЕЛС. 

• Достапност на извештаи или капацитет за изработка на извештаи. 

Главни извори на информации 

Финансиски извештаи до МФ согласно Законот (датум на издавањето од ЕЛС). 

Соодветни закони и прописи 



Закон за сметководството на буџетските корисници, Закон за финансирање на ЕЛС, Закон 
за буџетите. 

Насоки за мерење на димензијата 

Димензијата оценува дали извештаите за буџетот во рамките на годината на општините 
се доставуваат навремено и се придружени со анализа и коментар за извршувањето на 
буџетот. Извештајот треба да ја истакне природата на односот меѓу општините и 
централната власт и влијанието што тоа може да го има врз навременоста на извештаите 
за буџетот во рамките на годината. 

„Издадено“ значи изработено и ставено на располагање на градоначалникот/советот на 
општината и Министерството за финансии. 

PI-29 Годишни финансиски извештаи 

Овој индикатор го оценува степенот до кој годишните финансиски извештаи се сеопфатни, 
навремени и конзистентни со општоприфатените сметководствени принципи и 
стандарди. Тоа е од суштинско значење за отчетноста и транспарентноста во системот на 
УЈФ. Тој содржи три димензии и го применува методот M1 (WL) за собирање на оценките 
за димензиите. За целите на ова оценување, тој опфаќа само една од трите димензии. 

PI-29.1 Сеопфатност на годишните финансиски извештаи 

Критериуми за оценување 

A Финансиските извештаи за буџетските единици на општината се подготвуваат на 
годишно ниво и се споредливи со одобрениот буџет. Тие содржат сеопфатни информации 
за приходите, расходите, финансиските и материјалните средства, обврските, гаранциите 
и долгорочните обврски и се поддржани со усогласен извештај за готовинските текови. 

B Финансиските извештаи за буџетските единици на општината се подготвуваат на 
годишно ниво и се споредливи со одобрениот буџет. Тие содржат информации во најмала 
мера за приходите, расходите, финансиските средства, финансиските обврски, гаранциите 
и долгорочните обврски. 

C Финансиските извештаи за буџетските единици на општината се подготвуваат на 
годишно ниво и се споредливи со одобрениот буџет. Тие вклучуваат информации за 
приходите, расходите и готовинските салда. 

D Успешноста е помала од онаа која е потребна за оценка C. 

Временски период: Последната завршена фискална година. 

Потребни податоци 

• Годишни финансиски извештаи споредени со одобрениот буџет. 

Главни извори на информации 

Финансиски извештаи до МФ согласно Законот (датум на издавањето од страна на ЕЛС). 

Соодветни закони и прописи 

Закон за сметководството на буџетските корисници, Закон за финансирање на ЕЛС. 

Насоки за мерење на димензијата 

Оваа димензија ја оценува сеопфатноста на финансиските извештаи. Годишните 
финансиски извештаи треба да вклучуваат анализа која обезбедува споредба на 
реализацијата со првичниот буџет на општинската власт. Финансиските извештаи треба да 
вклучуваат целосни информации за приходите, расходите, средствата, обврските, 



гаранциите и долгорочните обврски. Овие информации можат да бидат или вметнати во 
финансиските извештаи во модифициран готовински или пресметковен систем, или 
презентирани преку забелешки или ад хок извештаи, како што често се прави во 
готовинскиот систем. Корисноста на извештаите зависи од тоа дали тие се составени по 
расчистување на привремените сметки и по аконтативното усогласување и 
усогласувањето на банкарските сметки, онака како што се оценува во PI-27. 

Извештаите на буџетските единици на општината би можеле да се земат предвид за оваа 
димензија доколку е изводлива споредба со одобрениот буџет (т.е. детално и за најмалку 
90% од расходите на буџетските единици) и истите ги содржат потребните информации. 

Финансиските извештаи треба да содржат податоци од секторите и сите институции во 
надлежност на општината, како дел од консолидираниот буџет. 



АНЕКСИ 

 

АНЕКС I. ПРИКАЗ НА СТРУКТУРАТА НА ИЗВЕШТАЈОТ ЗА САМООЦЕНУВАЊЕ НА УСПЕШНОСТА 
ВО УЈФ 
 

 

 

1. Извршно резиме 

Во овој дел накратко опишете ги следните процеси: Образложение и цел на самооценката; 
Опис на процесот на самооценка; и Клучни наоди од процесот на самооценка (1 страница) 

2. Општ контекст 

Во овој дел накратко опишете ги следните процеси: Осврт на УЈФ во Република Северна 
Македонија (ова не го менувајте); и Осврт на УЈФ во  општина____________(1 страница) 

3. Анализа на успешноста на УЈФ 

Во овој дел се дава детален опис на сите индикатори кои се предмет на самооценката на 
општината, се идентификуваат клучните предизвици во секој од оценетите индикатори и се 
дефинира акциски план на мерки за подобрување. Акцискиот план треба да содржи мерка, 
рок и одговорен субјект. 

Анекси 

Пресметка на успешноста на буџетот за PI-1, PI-2 и PI-3 

Листа на интервјуирани лица од општината 

Извори на информации 

 

АНЕКС II. ПРЕСМЕТКИ ЗА ДИМЕНЗИИТЕ НА УЈФ ЗАСНОВАНИ НА PEFA 

 

 


